
 

Z A K O N 

O IZMJENAMA I DOPUNI ZAKONA 

O NOVČANOJ EGZISTENCIJALNOJ 

NAKNADI1 

 

 

Član 1. 

(Izmjena) 

U Zakonu o novčanoj egzistencijalnoj naknadi („Službene novine Srednjobosanskog kantona“, broj: 9/20, 

7/22 i 8/23; u daljnjem tekstu: Zakon) član 2. mijenja se i glasi: 

„Član 2. 

(Pojam demobolisani branilac) 

Demobilisani branilac, u smislu ovoga Zakona, je pripadnik Hrvatskog vijeća odbrane, Armije Republike 

Bosne i Hercegovine i policije nadležnog organa unutrašnjih poslova (u daljnjem tekstu: Oružane snage) koji je 

učestvovao u pripremama za odbranu ili u odbrani Bosne i Hercegovine u periodu od 18. septembra 1991. do 22. 

aprila 1996. godine.“ 

 

Član 2. 

(Izmjena) 

U stavu (2) člana 4. Zakona tačka a) mijenja se i glasi: 

„a) da je mlađa od 57 godina života;“. 

 

Član 3. 

(Izmjena) 

U članu 5. Zakona tačka b) mijenja se i glasi: 

„b) da nije u radnom odnosu;“. 

 

Član 4. 

(Izmjena) 

U članu 6. Zakona stavovi (1) i (2) mijenjaju se i glase: 

„(1) Pravo na novčanu egzistencijalnu naknadu ostvaruje demobilisani branilac za period pripadnosti 

Oružanim snagama u vremenu od 1. aprila 1992. do 31. decembra 1995. godine. 

(2) Pravo na novčanu egzistencijalnu naknadu ostvaruje supruga/suprug umrlog demobilisanog branioca za 

period pripadnosti Oružanim snagama u vremenu od 1. aprila 1992. do 31. decembra 1995. godine.“ 

 

Član 5. 

(Izmjena) 

Član 9. Zakona mijenja se i glasi: 

„Član 9. 

(Revizija prvostepenih rješenja) 

(1) Prvostepeno rješenje podliježe reviziji. 

(2) Reviziju prvostepenog rješenja, u roku od tri mjeseca od dana prijma predmeta, obavlja kantonalni organ 

uprave nadležan za branioce. 

(3) Revizija odgađa izvršenje rješenja. 

(4) U postupku revizije kantonalni organ uprave nadležan za branioce može dati saglasnost na prvostepeno 

rješenje, može ga izmijeniti, poništiti ili ukinuti te samo drugačije riješiti upravnu stvar, ili ga vratiti prvostepenom 

organu na ponovni postupak.“ 

 

Član 6. 

(Dopuna) 

Ovlašćuje se Zakonodavnopravna komisija Skupštine Srednjobosanskog kantona da utvrdi pročišćeni tekst 

Zakona o novčanoj egzistencijalnoj naknadi. 

 

Član 7. 

(Stupanje na snagu) 

Ovaj Zakon stupa na snagu osmoga dana od dana objave u „Službenim novinama Srednjobosanskog 

kantona“. 

 
1 Objavljen u „Službenim novinama Srednjobosanskog kantona“, broj: 3/24 od 21. februara 2024.  

